
1awaya mudulrama kana kadadawakan

harem kani siyakay sazu Ira izu na pa’ilringan kana padadawakan, sazu
kana kemazu na ’emaremeremeng na traatrekelan na tiyam, marayas
muvasuk kazu zi semasirep kana kadadawakan kema na ngai, ulra papida na
hayyu maranger za tremulretrulr zatu kadadikayan za tu ikasaayhu, zi maruwa
pakadalikedik kema zi, maw na patalram semirep kana kadadawakan taw
kazalramaw nina kinsas, nu mudulram ziya za padawak zi maranger Ira za
remetra’ mu, pasalaw kakuwalengan remetra’ inia na padadawak.

sazu na marekamelrimelri a padadawak, kamawan kana anv€itaming, K
taming, hongcong, paypan, na palingangaling kana tranguru’ na yawtowan,
tama, mav€i, zi na hayloin, nani na padawak maresaresan peniya, nu
ngawngaway ta patalram semirep mu, salaw ta dalikedik zi semangal ata
piniangeran 1 savak zi sazu ta piniangeran kamawan za uri wadaway ta, kema
ta mapu’angeanger, maw mu, nu malremes ziya izu na padawak mu, payas
muteluk atu zazek, iniyan za kezang, ’azi maranger kikarun, nu ’azi semirep
masalr mu, ’azi muwai dalikedik, maw izu na magiyan Ira.

nani na padawak mu, salaw remanak zata zazek, pakakuwaatreng kanatu
inudawayan nanta zazek, parualruwanay nu sawariyan ta lra semirep kana K
taming ’azi lra pakaseput kana tu isi’, na patrev mu tu ranakaw ata singkéce,

azi ta lIra pakakuda kanata piniangeran, penungaw mupangdas, ’azi
pakadikedikes zatu piniangeran kamawan za kinger elra za lrengaw zi
muvavasuk zi venaavutrung Ira. mazalram kanani ulra tu kuwatrengan nani
mu, maw mu nu uriraretra’ kanini na padadawak, marepazangal remetra’ kana
tamaku, nu remetra’ ’azi semirep kana mavei, hayloing, maherareher peniya tu
zazek mukukutr, kiraarutreng, pureungeungetr pureuleule’, semeneng salaw
kana pazangal remetra’. say nu muimeng lra nu mupatreran mu, ’azi pakaretra’
kanizu na padawak.

nani na kadadawakan mu, salaw pazangal atu trima’, nu uri ackan ta
kinasayawariyan aruwa makapida kuzulr palru kana pida kuzawan paisu, inta
na zuma Ira na ’azi mikaazu mu, ’azi ta pakatrima’. maw izu na kazuwan Ira na
kemazu pakalikudan lra mu mutrima’ Ira tu uma, tu ruma’ tu pinizuwa, iniyan
Ira za karaemaemana, maw izu na ma’araw lra kana trau, trematrakaw za eman
ziya, nu melri mu tu naniwananay lIra tu zazek tu tratrima’ kana padadawak.

’azi ta kalre’ayan melak za padawak ikakuwa mianger, inia na padadawak
mu, kaulra 1 trapingiran kaninu, pawnung ulra Ira muwasavakan Ira i takesiyan.
nani na menaniwan kana padadawak ulra na pakalranganay kana temakakesi
zantu ka’emilringan, kezekezengaw pasirep mekan. nu manadam lra mutu
pakarunan Ira, paruveli meniwan kana padadawak veray kana zuma natu
Iralrang, z1 iawaya mkuwa patalrama, zi iawaya temamakuwa zatu ivaveray
patamaku na trau. zi maw na akanen Ira ,na ’a’awan Ira, alra mu kaulra
pina’uriyan za padawak, masalra ku ziya marengay, iawa mudalrep mudulrama
kana padadawak.

